კომისიის 2008 წლის 4 აპრილს მიღებული  

”ფიქსირებული და მოძრავი საკომუნიკაციო ქსელის ოპერატორების საკომუტაციო ტერმინალურ ელემენტებთან დაშვებისა და ურთიერთჩართვის (სატელეფონო ზარების წამოწყება/დასრულების)  მომსახურების ბაზრის სეგმენტებზე კონკურენციის კვლევისა და ანალიზის  თაობაზე”   № 189/9                    გადაწყვეტილების
დანართი №1

კომისიის დასკვნა № 1

”ურთიერთჩართვის ხელშეკრულებების შესწავლის თაობაზე”

2007 წლის   24 დეკემბერი

”ელექტრონული კომუნიკაციების შესახებ” საქართველოს კანონის მე-19 მუხლის მე-2 პუნქტის ა) ქვეპუნქტის შესაბამისად, კომპანიებს 2007 წლის 24 სექტემბერს მოეთხოვათ, წარმოედგინათ ავტორიზირებულ პირებთან ურთიერთჩართვის მომსახურებაზე გაფორმებული ხელშეკრულებების ასლები.


წარმოდგენილი ხელშეკრულებების ეკონომიკური ანალიზით ირკვევა, რომ ფიქსირებული ქსელის ოპერატორების მიერ თავიანთ ქსელში დადგენილი აქვთ ურთიერთჩართვის (ზარის დასრულების) დისკრიმინაციული ტარიფები, კერძოდ: სხვა ფიქსირებული საკომუნიკაციო მომსახურების ქსელის ოპერატორიდან შემომავალ ზარებზე - 4 თეთრი/წუთზე, ხოლო, მოძრავი საკომუნიუკაციო მომსახურების ქსელის ოპერატორიდან შემომავალი ზარებზე - 8 თეთრი/წუთზე. 

ზარის დასრულების მომსახურებზე დისკრიმინაციული ტარიფები დადგინდა 2007 წლის აპრილიდან და სხვადასხვა ოპერატორებთან სხვადასხვა დროს შევიდა ძალაში. აღსანიშნავია, რომ მანამდე, ნებისმიერი მიმართულებიდან  ფიქსირებული საკომუნიკაციო მომსახურების ოპერატორების ქსელში ზარის დასრულების ტარიფი იყო არადისკრიმინაციული და შეესაბამებოდა კანონმდებლობით გათვალისწინებულ მოთხოვნებს.  

ცხრილში მოცემულია ურთიერთჩართვის მომსახურებაზე    გაფორმებული ხელშეკრულებების  შესაბამისად  - 8 თეთრი/წუთზე ტარიფის ძალაში შესვლის თარიღები:
	ფიქსირებული საკომუნიკაციო მომსახურების ქსელის ოპერატორის დასახელება
	მოძრავი საკომუნიკაციო მომსახურების ქსელის ოპერატორის დასახელება
	ძალაშია

	სს ”საქართველოს გაერთიანებული სატელეკომუნიკაციო კომპანია”
	შპს ”მაგთიკომი”
	01.04.07

	სს ”საქართველოს გაერთიანებული სატელეკომუნიკაციო კომპანია”
	შპს ”ჯეოსელი”
	01.04.07

	სს ”საქართველოს გაერთიანებული სატელეკომუნიკაციო კომპანია”
	შპს ”მობიტელი”
	01.05.07

	შპს ”ახალი ქსელი”
	შპს ”მაგთიკომი”
	01.04.07

	შპს ”ახალი ქსელი”
	შპს ”ჯეოსელი”
	03.05.07

	შპს ”ახალი ქსელი”
	შპს ”მობიტელი”
	01.05.07

	შპს ”ახტელი”
	შპს ”მაგთიკომი”
	01.04.07

	შპს ”ახტელი”
	შპს ”ჯეოსელი”
	03.05.07

	შპს ”ახტელი”
	შპს ”მობიტელი”
	01.05.07

	შპს ”საქართველოს ცენტრალური კავშირგაბმულობის კორპორაცია”
	შპს ”მაგთიკომი”
	01.06.07

	შპს ”საქართველოს ცენტრალური კავშირგაბმულობის კორპორაცია”
	შპს ”ჯეოსელი”
	01.07.07


 შპს ”აჭარის ელექტროკავშირს” ურთიერთჩართვის მომსახურების ხელშეკრულება გაფორმებული აქვს მხოლოდ შპს ”ჯეოსელთან”. შპს ”მაგთიკომი” და შპს ”მობიტელი” ზარებს ასრულებენ შპს ”საქართველოს ტელეკომის” მეშვეობით. კომისიაში წარმოდგენილი ხელშეკრულების შესაბამისად, შპს ”ჯეოსელი”, შპს ”აჭარის ელექტროკავშირს” ქსელში ზარის დასრულებაში უხდის - 4 თეთრს/წუთზე. ამასთან, სატელეფონო გამოკითხვაში კომპანიის წარმომადგენლებმა განაცხადეს, რომ 2008 წლის პირველი იანვრიდან შპს ”აჭარის ელექტროკავშირის” ქსელში შპს ”ჯეოსელიდან” შემოსულ ზარებზე ანგარიშსწორებას ახდენენ - 8 თეთრი/წუთზე ოდენობის  ტარიფით, რაზედაც რაიმე სახის გაფორმებული დოკუმენტი ჯერჯერობით არ გააჩნიათ. რაც შეეხება შპს ”საქართველოს ტელეკომის” გავლით შპს ”მაგთიკომიდან” და შპს ”მობიტელიდან” შემოსულ ზარებთან დაკავშირებულ ანგარიშსწორებას, მათ აგრეთვე განაცხადეს, რომ უკვე მიღწეულია შეთანხმება შპს ”საქართველოს ტელეკომთან” და 2008 წლის პირველი აპრილიდან აღნიშნული კომპანიებიც ზარის დასრულებაში გადაიხდიან                                - 8 თეთრს/წუთზე.  
ანალოგიური მდგომარეობაა შპს ”ივერია ქსელთან” დაკავშირებითაც, კერძოდ, 2008 წლის 1 იანვრიდან შპს ”მაგთიკომიდან” და შპს ”ჯეოსელიდან” შემოსულ ზარებზე ანგარიშსწორება ხორციელდება ტარიფით - 8 თეთრი/წუთზე ოდენობით, რაზედაც გაფორმებული დოკუმენტი ჯერჯერობით არ გააჩნიათ. რაც შეეხება შპს ”მობიტელთან” ზარის დასრულებაზე ანგარიშსწორებას, იგი შპს ”ივერია ქსელში” ზარს ასრულებს სს ”ეგრისის” მეშვეობით. შესაბამისად, ანგარიშსწორებას შპს ”მობიტელი” ამ მიმართულებით ზარების დასრულებაზე აწარმოებს სს ”ეგრისთან” - წუთზე  - 4 თეთრის ოდენობის ტარიფით.
ჩატარებული კვლევისა და ანალიზის შემაჯამებელი მონაცემები მოცემულია დანართი №1-ში. 
დასკვანა: ჩატარებული კვლევისა და ანალიზის საფუძველზე იკვეთება ის გარემოება, რომ ფიქსირებული საკომუნიკაციო მომსახურების ოპერატორების მიერ მათ ქსელში ზარის დასრულების (ურთიერთჩართვის) ტარიფები დადგენილია დისკრიმინაციულად: ფიქსირებული ქსელის ოპერატორიდან შემომავალ ზარებზე - 4 თეთრი/წუთზე, ხოლო, მობილური ქსელის ოპერატორიდან შემომავალი ზარებზე - 8 თეთრი/წუთზე. 

შემსრულებელი
წამყვანი სპეციალისტი                                                                        გ. გიორგაძე
